
1. ԱՆՀՐԱԺԵՇՏՈՒԹՅՈՒՆԸ, ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Հայաստանում 1960-ական թվականներին տուբերկուլոզը լայն տարածում գտավ, որն իրենից մեծ վտանգ էր ներկայացնում Հայաստանի ազգաբնակչության համար: Այդ տարիներին Երևանում գործում էր Հանրապետական տուբերկուլոզային դիսպանսերը, որի մահճակալային ֆոնդը և պայմանները բավարար չէին տուբերկուլոզով հիվանդների բուժումն արդյունավետ կազմակերպելու համար: Դա հիմք հանդիսացավ Աբովյան քաղաքում նոր` ավելի լայն հնարավորություններով հակատուբերկուլոզային կենտրոնի ստեղծման համար, որը կարող էր անհամեմատ մեծ թվով ամբուլատոր և ստացիոնար հիվադներ սպասարկել: «Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպությունը հիմնադրվել է Կառավարության 03.07.2008 թվականի թիվ 703-Ն որոշմամբ:	ՀՀ կառավարության 2020 թվականի հունվարի 30-ի N 83-Ա որոշմամբ «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպությունը վերանվանել է Հայաստանի Հանրապետության առողջապահության նախարարության (այսուհետ՝ Նախարարություն) «Թոքաբանության ազգային կենտրոն» պետական ոչ առևտրային կազմակերպության (այսուհետև` ՊՈԱԿ):
Թոքաբանության ազգային կենտրոնը հանդիսանում  է պետական ոչ առևտրային կամզակերպություն` շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կազմակերպություն, որն ստեղծվում է միայն մշակույթի, առողջապահության, սոցիալական, սպորտի, կրթության, գիտության, շրջակա միջավայրի պահպանության և ոչ առևտրային այլ բնագավառներում գործունեություն իրականացնելու նպատակով («Պետական ոչ առևտրային կամզակերպությունների մասին» օրենքի 3-րդ հոդվածի 1-ին մաս): Ունենալով պետական ոչ առևտրային կազմակերպության կարգավիճակ` Թոքաբանության ազգային կենտրոնին` ՊՈԱԿ-ի կանոնադրության (այսուհետ` Կանոնադրություն) 13-րդ կետով, հնարավորություն է տրված  իր գործունեության նպատակներին համապատասխան զբաղվելու ձեռնարկատիրական գործունեության հետևյալ տեսակներով.
1) Գիտաբժշկական, փորձարարական հետազոտությունների իրականացում,
2) Տուբերկոլոզային և հակատուբերկոլոզային ծառայությունների մասնագետների վերապատրաստում,
3) Բնակչությանը բժշկական օգնության և սպասարկման ծառայությունների իրականացում,
4) Գիտական և գիտաբժշկական հետազոտությունների իրականացում ինքնուրույն,ինչպես նաև այլ հիմնարկների և կազմակերպությունների հետ համատեղ ծրագրերով,
5) Տուբերկոլոզային և հակատուբերկոլոզային ծառայությունների մասնագետների վերապատրաստումների կազմակերպում:
Վերը թվարկված գործունեության տեսակներն ըստ էության կազմում են  ՊՈԱԿ-ի նպատակների մի մասը, որոնք ընկերությունը պետք է իրականացնի ձեռնարկատիրական գործունեություն իրականացնելիս:
Համաձայն Կանոնադրության 11-րդ կետի` ՊՈԱԿ-ը իրականացնում է հետևյալ գործառույթները.
1) Տուբերկուլոզով հիվանդների բժշկական օգնության և սպասարկման իրականացումը,
2) Իր իրավասության սահմաններում Հայատանի Հանրապետության տարածքում տուբերկոլոզի դեմ պայքարի ազգային ծրագրից բխող տուբերկուլոզի դեմ ուղղված պայքարի միջոցառումների իրականացման համակարգումը, կազմակերպումն ու դիտարկումը,
3) Տուբերկոլոզի կանխարգելման աշխատանքների իրականացումը և համակարգումը,
4) Մեթոդոլոգիական օժանդակության ցուցաբերումը Հայաստանի Հանրապետության տարածքում գործող տուբերկոլոզային և հակատուբերկոլոզային ծառայություններին,
5) Տուբերկոլոզի կանխարգելման նպատակով առողջ վարքագծի վերաբերյալ գիտելիքների քարոզչություն,
6) Տուբերկոլոզի ժամանակին հայտնաբերման, ճիշտ ախտորոշման և հետագա մասնագիտական բուժման կազմակերպման նպատակով Հայաստանի Հանրապետության այլ բժշկական կազմակերպություններին մեթոդական և կազմակերպչական օժանդակության ցուցաբերում:
		Կանոնադրությամբ սահմանված ՊՈԱԿ-ի հիմնական գործառույթներից մեկն է հանդիսանում տուբերկուլոզով հիվանդների բժշկական օգնության և սպասարկման իրականացումը: «Բնակչության սպասարկման և բժշկական օգնության մասին» օրենքի 2-րդ հոդվածի 1-ին մասի 1-ին կետում սահմանվում է բժշկական օգնության և սպասարկման հասկացությունը, այն է՝ բնակչությանը խորհրդատվական, կանխարգելիչ, բուժական, պալիատիվ, դեղորայքային օգնության ցուցաբերում, ախտորոշիչ հետազոտությունների, վերականգնողական բուժման, բժշկական փորձաքննության անցկացում, հարբժշկական և ոչ բուժական բնույթի ծառայությունների մատուցում: Նույն օրենքի 3-րդ հոդվածի 4-րդ մասով սահմանված է, որ բժշկական օգնություն և սպասարկումն իրականացվում է հիվանդանոցային պայմաններում, երբ անհրաժեշտ են շուրջօրյա բժշկական հսկողություն և բուժում:
Այս առումով հարկ է նշել, որ հիվանդանոցային պայմաններում բուժօգնության իրականացումը հետապնդում է շահույթ ստանալու նպատակ, և Նախարարության ենթակայության հիվանդանոցային պայմաններում բժշկական օգնությունը և սպասարկում իրականացնող ընկերություններն առևտրային գործունեություն իրականացնող  փակ բաժնետիրական ընկերություններ են (ՀՀ ԱՆ «Սուրբ Գրիգոր Լուսավորիչ բժշկական կենտրոն» ՓԲԸ, ««Յոլյան» արյունաբանության և ուռուցքաբանության կենտրոն» ՓԲԸ, «Սևանի հոգեկան առողջության կենտրոն» ՓԲԸ, «Հոգեկան առողջության պահպանման ազգային կենտրոն» ՓԲԸ, «Ավան» հոգեկան առողջության կենտրոն» ՓԲԸ, «Կախվածությունների բուժման ազգային կենտրոն» ՓԲԸ, «Ինֆեկցիոն հիվանդությունների ազգային կենտրոն» ՓԲԸ, «Վ.Ա.Ֆանարջյանի անվան ուռուցքաբանության ազգային կենտրոն» ՓԲԸ, «Այրվածքաբանության և մաշկաբանության ազգային կենտրոն» ՓԲԸ և այլ): Մինչդեռ «Թոքաբանության ազգային կենտրոն»-ը հանդիսանում է Նախարարության ենթակայության միակ պետական ոչ առևտրային կազմակերպությունը, որն իրականացնում է պացինետների բժշկական օգնության և սպասարկման իրականացում հիվանդանոցային պայմաններում վճարովի հիմունքներով` սակայն գործելով որպես շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կազմակերպություն: 
«Պետական ոչ առևտրային կազմակերպությունների մասին» օրենքի 24-րդ հոդվածի 1-ին մասի համաձայն` պետական ոչ առևտրային կազմակերպությունը հիմնադրի որոշմամբ կարող է վերակազմակերպվել հարյուր տոկոս պետական մասնակցությամբ ընկերության: 
Ուստի հաշվի առնելով վերոնշյալը` մշակվել է «Թոքաբանության ազգային կենտրոն» պետական ոչ առևտրային կազմակերպությունը վերակազմավորման ձևով «Թոքաբանության ազգային կենտրոն» փակ բաժնետիրական ընկերության վերակազմակերպելու, գույք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը (ասյուհետ` նախագիծ):

2. ԿԱՐԳԱՎՈՐՄԱՆ ՆՊԱՏԱԿԸ, ԲՆՈՒՅԹԸ ԵՎ ԱԿՆԿԱԼՎՈՂ ԱՐԴՅՈՒՆՔԸ
	Նախագծով «Թոքաբանության ազգային կենտրոն» պետական ոչ առևտրային կազմակերպությունը վերակազմավորման ձևով կվերակազմակերպվի փակ բաժնետիրական ընկերության: Նախագծով նախատեսվող վերակազմավորման նպատակը Առողջապահության նախարարության ենթակայության հիվանդանոցային պայմաններում բժշկական օգնությունը և սպասարկում իրականացնող բոլոր բժշկական կենտրոններին առևտրային կազմակերպության կարգավիճակի շնորհումն է: Առողջապահության նախարարության ենթակայության բոլոր բժշկական կենտրոնները, որոնք իրականացնում են բժշկական օգնություն և սպասարկում, ունեն առևտրային կազմակերպության կարգավիճակ: Մինչդեռ Թոքաբանության ազգային կենտրոնը հիվանդանոցային պայմաններում բժշկական օգնությունը և սպասարկումը` որպես ծառայություն, մատուցում  է ՊՈԱԿ-ի կարգավիճակով: 
[bookmark: _GoBack]ՊՈԱԿ-ի վերակազմակերպման դեպքում հնարավոր կլինի փոխել նաև պետական պատվերի շրջանակներում ֆինանսավորման մեխանիզմը։ Մասնավորապես, համապարփակ ապահովագրության ժամանակ տուբերկուլյոզի հիվանդանոցային բժշկական օգնությունը և սպասարկումը ներառվելու է ապահովագրության բժշկական օգնության և սպասարկման լրացուցիչ ծառայություններ փաթեթում և փոխհատուցվելու է նշված փաթեթի համար սահմանված/սահմանվելիք մեխանիզմներով։
ՊՈԱԿ-ի կազմակերպական-իրավական ձևի փոփոխությունը պայմանավորված է առևտրային (շահույթ ստանալու) հարաբերությունների փաստացի առկայությամբ։ Մասնավորապես, բուժհաստատության կողմից վճարովի հիմունքներով մատուցվում են թոքաբանական բժշկական օգնության և սպասարկման ծառայություններ առանձին բաժանմունքում, մեծածավալ լաբորատոր-գործիքային հետազոտություններ։ Բուժհաստատության կողմից փաստացի իրականացվում է ձեռնարկատիրական գործունեություն, սակայն տնտեսական գործունեության արդյունքում պետական բյուջե շահութաբաժինների վճարում չի իրականացվում։ Նշված փոփոխության արդյունքում կազմակերպության տնտեսական գործունեության արդյունքում ձևավորված շահույթից կվճարվի համապատասխան շահութաբաժին։ 
Նախագծով նախատեսվող վերակազմակերպման արդյունքում հնարավոր կլինի օպտիմալացնել գործող ծառայությունները, ավելացնել վճարովի հիմունքներով մատուցվող ծառայությունների անվանացանկը։ 

3. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՔ   
Նախագիծը մշակվել է ՀՀ առողջապահության նախարարության կողմից:

4. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը չի բխում ռազմավարական փաստաթղթերից:

5. Նախագծի ընդունմամբ պետական բյուջեում ծախսերի էական ավելացում կամ եկամուտների նվազեցում չի նախատեսվում։

